
Proélogo

El Nuevo Testamento forma parte de las Sagradas Escrituras,
mejor conocidas como la Biblia. Consta de veintisiete libros distintos,
cada uno de los cuales es proveedor de ricas bendiciones al que lo lee.
Fue escrito originalmente en el idioma griego, pero a través de casi
dos mil afios se ha traducido en mds de mil cuatrocientos idiomas. En
la actualidad, millones de personas de miles de pueblos pueden leerlo
en su propio idioma.

El vocabulario y la gramética del idioma tepehua son muy
distintos a los del griego, y también a los del espafiol; sin embargo,
el tepehua posee abundantes formas gramaticales y retéricas que
pueden expresar a fondo el significado del griego original.

Los textos griegos originales fueron escritos a mano, igual que las
copias que se hicieron durante los primeros catorce siglos después de
Cristo. Por eso se encuentran unas pocas diferencias entre los textos
griegos. Esta traduccién se basa en el texto critico griego actual, que
da preferencia a los manuscritos més antiguos. En los pocos lugares
donde hay diferencias sustanciales entre este texto critico y el texto
tradicional, la lectura tradicional se incluye entre corchetes: [ ].



a alat

ch cha'an

ch' ch'un

e et'et

i ichiy

j  jikmi

k kuyuj

k' K'iw

1 lakatij

lh lhtatay
musni

n najun
onta

Alfabeto Lhichiwin
(Tepehua de Pisaflores)

avispa
hormiga
zopilote
sapo

tiene calor
fuego
armadillo
drbol, madera
camino
duerme
mecapal
dice

gordo

p patintin arafia

p' p'in

r kawarj
s siwik

t tumin
t' tay

ts tsapulh
ts' ts'alh
u ukxpu'
w  wayt

X xanti
y yucha

chile

rdpido (al caer)

bejuco
dinero
t'un
vibora
muchacho
cara

comida

flor

él, ella

Hay otras letras que solo se encuentran en palabras que vienen de
espafiol. Ejemplos:

b barco;

d dios, de;

f fariseo;

g Egipto, Galilea.



La escritura del lhichiwin

Hay diferentes maneras en que se puede escribir las palabras del lhichiwin
(tepehua de Pisaflores). La escritura en este libro sigue las decisiones
recientes del Instituto Nacional de Lenguas Indigenas para las variantes
del tepehua. Se usan las mismas letras que se usan en el espafiol, pero
unas letras representan sonidos distintos del lhichiwin.

La lh representa la 1 sorda. Ejemplos:

tamilh vinieron
lhkaka ceniza
lhima'anxkay dificil
alhajuy lo roba
La ts se pronuncia igual a la tz en el ndhuatl clasico. Ejemplos:
jatsukunti vida
tsaw quelite

La x se pronuncia de la misma manera que en el ndhuatl clasico.
Ejemplos:

xuy zancudo
pixtu' cuello
puyux gallo

En lhichiwin se usa el signo ' que se llama el saltillo. El saltillo es un
breve corte de voz. A veces el saltillo aparece después de una consonante.
Ejemplos:

t'akt'a elote
k'ulh lo comi
p'in chile



El saltillo también aparece entre vocales o al fin de una frase. Ejemplos:

cha'an
chincho'olh
ka'uya'
wachu'

hormiga
llegé otra vez
lo comerd
también

Ejemplos de combinaciones de consonantes en lhichiwin:

lhkaka
lhpututu
Ihman
Iht'amank'a
xkan
xlimjnik'a
xt'a'at
xwati
skitit
s'atan
stapu
slulh

En [hichiwin hay vocales largas y cortas. En la mayoria de los casos, no
es importante marcar la diferencia. Cuando sea necesario, se escribe la

pica
redondo
largo
pegajoso
agua
brilloso
petate
metate
masa
ciruela
frijol

lagartija

vocal larga con dos vocales. Ejemplos:

task'iniilh
task'inilh
kats'alh
kats'aalh

se necesito

se lo pidieron
se sintié

lo supo

Oxi Chiwinti yu Ts'o'lhi San Mateo

Ixjat'alalhila'ts'inin Jesucristo
(Lc. 3:23-38)

Yucha aniya yu ixjat'alalhila'ts'inin an Jesucristo yu
1 japu'a'p'unminchalh. Japu'a'p'unminchalh an ixjat'alalhila'ts'inin
an David chi an Abraham. 2An Abraham ixlit'ajun ists'alh ixjunkan
Isaac. Chi an Isaac ixlit'ajun ists'alh ixjunkan Jacob. An Jacob
ixluwk'ani ixjalhit'ajun ists'alan, xapumatam ixjunkan Juda. 3 An
Juda yu ixjas'at'an pumatam ixjunkan Fares chi pumatam Zara. Yu
ixnatik'an ixjunkan Tamar. An Fares ixlit'ajun ists'alh ixjunkan
Esrom. Chi an Esrom ixlit'ajun ists'alh ixjunkan Aram. 4 An Aram
ixlit'ajun ists'alh ixjunkan Aminadab. An Aminadab ixlit'ajun ists'alh
ixjunkan Naas6n. An Naasén ixlit'ajun ists'alh ixjunkan Salmén. ® An
Salmén ixlit'ajun ists'alh ixjunkan Booz, chi yu ixt'iwi an Salmén
ixjunkan Rahab. An Booz ixlit'ajun ists'alh ixjunkan Obed chi yu
ixnati ixjunkan Rut. An Obed ixlit'ajun ists'alh ixjunkan Isai. ® An
Isai ixlit'ajun ists'alh yu junlhi rey, yucha an David.

An rey David ixlit'ajun ists'alh ixjunkan Salomén, chi yu ixnati an
Salomén ixt'iwi ixjunita tichi lapanak ixjunkan Urias yu ixnitacha.
7 An Salomon ixlit'ajun ists'alh ixjunkan Roboam. An Roboam
ixlit'ajun ists'alh ixjunkan Abias. An Abias ixlit'ajun ists'alh ixjunkan
Asa. 8 An Asa ixlit'ajun ists'alh ixjunkan Josafat. An Josafat ixlit'ajun
ists'alh ixjunkan Joram. An Joram ixlit'ajun ists'alh ixjunkan Uzias.
 An Uzias ixlit'ajun ists'alh ixjunkan Jotam. An Jotam ixlit'ajun
ists'alh ixjunkan Acaz. An Acaz ixlit'ajun ists'alh ixjunkan Ezequias.
10 An Ezequias ixlit'ajun ists'alh ixjunkan Manasés. An Manasés
ixlitajun ists'alh ixjunkan Amén. An Amén ixlit'ajun ists'alh ixjunkan
Josias. 11 An Josias ixluwk'ani ixjalhit'ajun ists'alan, xapumatam
ixjunkan Jeconias, yu'uncha akxni ixtat'ajun akxni an judiojnin
jalhi'ankalhcha tacha tach'inin la'acha'an Babilonia.

121xli'astan akxni jalhi'ankalhcha Babilonia, an Jeconias
wachucha lhitsukunikalhi ists'alh, ixjunkan Salatiel. Chi an Salatiel
ixlit'ajun ists'alh ixjunkan Zorobabel. 13 An Zorobabel ixlit'ajun
ists'alh ixjunkan Abiud. An Abiud ixlit'ajun ists'alh ixjunkan
Eliaquim. An Eliaquim ixlit'ajun ists'alh ixjunkan Azor. 4 An
Azor ixlit'ajun ists'alh ixjunkan Sadoc. An Sadoc ixlit'ajun ists'alh
ixjunkan Aquim. An Aquim ixlit'ajun ists'alh ixjunkan Eliud. 15 An
Eliud ixlit'ajun ists'alh ixjunkan Eleazar. An Eleazar ixlit'ajun ists'alh
ixjunkan Matan. An Matén ixlit'ajun ists'alh ixjunkan Jacob. 1 An
Jacob ixlit'ajun ists'alh ixjunkan José. An José ixt'apapa an Maria,
an ixnati an Jests, yu lhimispakan Cristo.?

17Pus chunchacha yu pu'a'p'unminchalh an Cristo. Sta
akxni ixt'ajun an Abraham, asta akxni wachucha tsukulh an
David, ixlipu'a'kawt'at'icha ixtalaapu'a'p'unmintachalh. Chi akxni
ixt'ajuncha an David sta akxni jalhi'ankalh an judiojnin tacha
tach'inin la'acha'an Babilonia, a'tamcha ixlipu'a’kawt'at'i ixjumpalata
ixtalaapu'a'p'unmintachalh. Chi sta akxni ixjalhi'ankantacha
la'acha'an Babilonia, sta akxni tsukulhcha an Cristo, a'tamcha
ixlipu'a'’kawt'at'i.

Akxni tsukulh an Jests
(Lc. 2:1-7)

18 Chunchuniya pula'awlh an Jestis. An Maria an ixnati Jess,
wa isk'in'ulakantaka', yucha an José, walh an Stalan'a Takuwin
ilhtulhi li kaja'aynalh. 1°Pus an José, tacha ixt'apapacha an Maria,
mu yucha ixjalakpastaknan chi jantu ixmamaxaniputuni an Marfia,
wa kalaks ixmakawputun. 20 Pero wa chunchaka ixpast'ak'a, akxni
lhtatalh talakasunilh pumatam ix'angelh an Dios, juniy:

—José, ists'alh David, jant'u k'at'alhani k'at'at'a'ulh an Maria, mu an
pakxanta ixjas'at'a yucha an Stalan'a ixTakuwin Diosi chuncha ilhtulh.
21 Kalhitsukuya pumatam ists'alh, ch'i k'a'ulaniya'a ixta'a'ut JESUS,
mu yucha kajama'alhtaxtuya an ixlapanakni la ixtala'alhink'an.b

21:16 Cristo nawputun yu Dios lhka'ulay ixlijamach'alhkat. b1:21 An ta'a'ut
Jestls ta'a'ut yu minchalh laka lhihebreo yu nawputun Jamala'taxtunu'.

22 Chux tacha ani tapasalh, wa xliyu li an Dios ixmanawnitacha
an yu ixlichiwiniy ixchiwinti Dios, akxni nawlh:
23Tichi yucha jatsi yu jatsika sawalh,
kapakxana ixjas'at'a, chi kalhitsukuya',
Emanuel ka'ulaniya ixta'a'ut,

yucha nawputun: Dios kintat'a'aklat'awnan.

24 Akxni kujcho'olhcha an José, chunchacha ilhtulh tacha an
junilh an ix'angelh Dios, la'a'ilhi an Maria tacha ixt'iwi'. 25 Pero
jantu tacha ixt'iwicha sawalhi t'atawilh, sta akxni lhitsukulhcha an
ixjas'at'a, chi ulanilhcha ixta'a'ut JESUS.

An Jestis tala'cha'alh yu tajalakpastaknan lapanakni

An Jests tsukulhcha an la'acha'an Belén, la xalakaat'un
Judea, akxni rey ixjunita an Herodes, walh tichi lapanakni yu
ixtajalakpastaknan yu taminchalh lhitan akxajachilh an wilhchan,
tacha'alhcha an la'acha'an Jerusalén, tanajun:
2_;Tanischa tan tsukulh ixrejk'an an judiojnini? Mu kla'ts'inawi
an ist'aku sta tan iklhiwilhcha'aw, tan lhi'akxajachilh an wilhchan,
pus ikmintaw tatso'ottaninin.
3Pus akxni k'atsaalhcha an rey Herodes, jantucha oxi ixliwilay
chi ixchuxk'an an jamacha'an Jerusalén wachu'. 4Wa chuncha
jama'ayxto'olhi an xalaj'ajin sacerdotejnin chi an xamaestrojnin
lhamap'a'sin yu ancha jamacha'an, chi jalhisakmilhcha tanchuncha
nawkan li katsukuya Cristo. ® Pus yu'uncha tajuniy:
—An Belén, xalakaat'un Judea, mu chuncha ts'o'muk'ata an yu
ixlichiwiniy ixchiwinti Dios tan najun:
6 Chi uxint'i la'acha'an Belén, xalakaat'un Jud4,
jantu li sna wa xalakat'ikt'ichak'at'i tacha an tach'alhkatnan
Juda.
Mu aniya kataxtuya pumatam jamach'alhkat
yu kajalhist'ak'a kilapanakni yu israelitajnin.
7Ixli'astan an Herodes, kalaks jat'asanilhi an yu tajalakpastaknan
lapanakni, chi oxicha jalhisakmilh taniwanancha talakasulh an
st'aku. 8 Chi jamala'achalhcha la'acha'an Belén, jajuniy:

—K'ap'inchi'itcha, oxicha k'ap'uxk'awya'it an jas'at'a chi akxni
k'ala'ch'ip'ina'itcha akilamak'atsaaniyaw, para li wachu ak'alh
tatso'ottanini'.

9Pus ta'asmatni'olh an rey, ta'alhcha, chi an st'aku an yu
ixtala'ts'intachalh sta tan akxajachilh an wilhchan ixlakapuchak'ani
ixja'aninita, sta cha'alhi an tan ixmachalh an jas'at'a, chi sa'cha
tayalh. 10 Akxni tala'ts'ilhcha an st'aku sawalhcha ixtalaj'achan. 11 Chi
tatanulhcha an laka cha'a'. Wachuncha tala'ts'ilhcha an jas'at'a chi
an Maria, ixnaticha an jas'at'a. Pus tatatso'ottanilhcha an jas'at'a chi
ay tukani tala'ts'ilh. Ixli'astan talaj'a'mix'alhcha an ixtanlhunk'an chi
taxta'nilhcha oro, chi cencia chi perjume. 12 Akxni ta'ancho'olhcha
an yu tajalakpastaknan lapanakni jantucha la'acha'an Jerusaleni
tapu'alh, para li kaxtamak'atsaanilh an Herodes, mu an Dios
jamala'awanilh tan jajuniy li lakatamcha katapu'alh.

Jama'nikalh jas'at'an

131xli'astan akxni ta'ancho'olhcha, an José la ixjala'awanti
talakasunilh pumatam ix'angelh an Dios, juniy:

—K'a'ost'aycha, k'ach'ixsakt'icha an jas'at'a, chi ali an ixnati
xalakaat'uncha Egiptojo k'a'osp'it'it. Anch'ach'a k'at'awlht'achi'it sta
akxni kit'in ajkuncho'oyan, mu an Herodes kapuxkawya an jas'at'a
para li lay kama'nilh.

14pus ostayalhcha an José chi ch'ixsaklhicha an jas'at'a, chi
alicha an ixnati an jas'at'a, puts'ista ta'alh xalakaat'un Egipto.

15 Anchacha ixtawilananchalh sta akxni nilh an Herodes, pus
walhcha sawalhi tacha an ixnajunta yu ixlichiwiniy ixchiwinti
Dios, mu Diosi ixmanawnita tan najun: “La xalakaat'un Egiptojo
ikt'asanilh an kints'alh.”

16 An Herodes akxni k'atsaalhi li ta'o'xcho'olhi an yu
tajalakpastaknan lapanakni, talh'amalhcha. Lhinawlhcha li
kajama'ni'okalhi an jas'at'an yu ts'alan an la'acha'an Belén, chi an
la'acha'anaxni yu waniycha ancha lhitamakajun. Jama'ni'okalhi
yu wa ixtat'ajunka sta yu la'at'uycha k'ata ixtat'ajun, tacha an
ixlima'ancha ixjalhisakmita an lapanakni yu tajalakpastaknan.

17 Chunchacha sawalhi tapasalh tacha an ists'o'ta an Jeremias yu
ma'anchacha ixlichiwiniy ixchiwinti Dios, akxni nawlh:

18 Ay ta'oxila'alhit chi alhuti
asmatkalh an la'acha'an Rama,
yucha an Raquelhi jalhi'alhun ixjas'at'an?,
mu talaknilh chi jantucha la'a'ilhi 1i kama'oxamixikalh.
19Pero ixli'astan akxni nilhcha an Herodes, an José la
ixjala'awanti talakasunilh pumatam angel an xalakaat'un Egipto,
juniy:

20 _K'a'ost'aycha, k'ach'ixsakt'icha an jas'at'a chi ali an ixnati
k'ap'inchi'itcha xalakaat'un Israel, mu an yu ixtama'niputun an
jas'at'a, talaknilhcha.

21 pus ostayalhcha an José chi a Maria, chi an José ch'ixsaklhicha
an jas'at'a, ta'alhcha xalakaat'un Israel. 22 Wa yu an José k'atsaalhi li
an Arquelao, ists'alh an Herodes yuchacha ixch'alhkatnancho'oy
an xalakaat'un Judea, pus talhanalhi li ancha ka'alh, pus an
Dios mak'atsaanilhi an José la ixjala'awanti tanchuncha ka'alh,
pus xalakaat'uncha Galileaja alh. 23 Anchacha cha'alh, tawilhcha
lakatam la'acha'an tan junkan Nazaret, pus tapasalhcha sawalhi
tacha an ixtanajunta an yu ixtalhichiwiniy ixchiwinti Dios, li
nazarenojo kajunkana'.

An jama'paxanaj Juan lhichiwiniy ixchiwinti Dios
(Mr. 1:1-8; Lc. 3:1-9, 15-17; Jn. 1:19-28)

Akxni an jama'paxanaj Juan tsukulhcha lhichiwiniya ixchiwinti
Dios, an xalakaat'un Judea, tan lakak'iwin 2 najun:

—T'uch'a ali k'a'ilht'ut'iti mintala'alhink'an, mu an ixlich'alhkat
Dios waniycha t'ajun. 3 Yucha anicha lapanaki yu an ixlichiwiniy
Isaias, yu ixlichiwiniy ixchiwinti Dios tan ixnajun:

“Chiwinkani an lakak'iwin,
nawkan mintacha an ay Jamach'alhkat,
k'ala'asijt'itcha para li akxni kachina ts'awjch'a t'awnat'it.”

4 An ixla'ch'it an Juan wa ixla'ach'awt camellojo ixla'oxinikanta

chi ixch'axpawilhcha a'xtam jaxt'a'an. Chi yu ix'uy, xat'axkat

22,18 An Raquel xapumatam an ixjat'iwinin an Jacob yu wachu ixjunkan Israel. An
Jacob sawalh ixmapayniy. An ta'a'ut “Raquel” xa'a'ikan para li kajalhimalakxtukalh
chux an t'akunin yu judiojnin yu xalaknatincha yu ancha ixtawilanalh Belén.

lakak'iwin chi sele'. ®Ixta'ancha alha'asmatnini an Juan an
jamacha'an Jerusalén chi ixchuxk'an an yu xalakaat'un Judea
ixtawilanalh chi ixchuxk'an an yu ixtala'acho'owilananilhcha an
ayxkan Jordan. ®Yu ixtanajuncha tuchini ixtala'alhinchak'ani
ixtalhit'ajun, ixjama'paxaycha an Juan an ayxkan Jordan. 7 Walh
akxni jala'ts'ilhi li ixluwk'ani ixta'anta a'paxnin an lapanakni yu
ixjajunkan fariseojnin chi saduceojnin, jajuniy:

—ilxjas'at'an tsapulin! ;Tisiyuchacha tajunin tani
k'alhit'a'alht'axt'utcha la ixtalh'amti Dios akxni kamina'a? 8 P'us
k'a'ilht'utcha yu oxicha tanlhun para li katasulhcha li mak'a'unt'itcha
sawalhi mintala'alhink'an. ® Ch'i jant'u k'ap'ast'akt'iti k'ana'unt'it: an
Abraham tacha kimpayk'an, mu an Dios yucha layi kaja'ilhtulh
ixjas'at'an an Abraham ani lakwilh chiwx. 10 Chi atumpaj, an Dios
tachanu mala'asijnitacha an ix'acha para li kala'ticha'x'oyacha an
k'iw yu jantu oxi tawk'aniy xajatawk'at chi kajala'xawa'oya'.

1 Kit'in sawalh, wa laka xkani ijkama'paxay yu jantucha ali
katita'ilhtulh ixtala'alhink'an, pero an yu astan mintachalh yucha
palay ay, kit'in jantu, yucha kajama'paxanana la ixTakuwin Dios chi
laka jikmi, yucha jantu ikt'acha'ani masi wa aklakch'apalhi'anilhcha
ixwarachi. 12 Yucha ch'apatacha an ixpak'alhan kamaxtuniyacha an
xajamakxtalh an ixtrigo, chi kama'ayacha an ixtrigo laka cha'a tan
la'oxinita chi an xajamakxtalh kala'xawayacha laka jikmi, tan jantu
a'tam mixa.

Ix'a'paxat Jests
(Mr. 1:9-11; Lc. 3:21-22)

13 An Jests minchalhi sta xalakaat'un Galilea chi la'cha'alhi an
Juan, para li an Juan kama'paxalhi an Jestis an ayxkan Jordan.
14 Pero an Juan jantu ixma'paxaputun, yucha juniy:

—Kit'in iknajun uxint'i ak'ima'p'axat'i chi uxint'i kit'ini k'ila't'ant'a.

15Pus an Jests alhtaylh juniy:

—AKk'ima'p'axat'icha chaway, mu chuncha lhitask'iniy 1i ka'ilhtuw
yu oxi lhiwilay an Dios.

Pus an Juan ma'paxalhcha an Jesuds. 10 Akxni ma'paxa'olhcha,
takutlhicha an lakxkan an Jesas. Chi mati'anikalhcha an lakt'iyan,

la'ts'in ta'alhtajulhcha an ixTakuwin Dios tan ixyalh, wa tacha
paloma. 17 Chi an lakt'iyan chiwinkanchalhcha nawkan:
—Yucha anicha yu ikmapayniy kinTs'alh yucha yu kima'an'achay.

An Jesus lhila'ts'intanukan
(Mr. 1:12-13; Lc. 4:1-13)

An ixTakuwin Dios lhi'alhi an Jests lakak'iwin para li an xapay
4 makxkay'un kalhila'ts'intanuchalh. 2Chi mu t'up'uxamcha (40)
wilhchan chi t'up'uxamcha jatats'isni ixlitask'ajata ixwayt an Jesus,
pus chawanilhcha. 3 Chi la'cha'alhcha an xapay makxkay'un, juniy:

—Li isTs'alhk'at'i Dios sawalh k'aja'un ani chiwx li katawalh pan.

4Pero yucha alhtaylh juniy:

—Ts'o'muk'akanta la ixchiwinti Dios li jantu wa waytcha
katiputsukulh an lapanak. Wachu layi kaputsukuya chux ixchiwinti
Dios.

>Wa chuncha an xapay makxkay'un lhi'ampalh an la'acha'an
Jerusalén, ixla'acha'an Dios, chi muk'achalhcha an la ix'ukxni ay
tajtan. © Chi jumpalhkancha an Jesus:

—1LiisTs'alhk'at'i Dios k'awarj p'it'i an talaktsin, mu ts'o'muk'akanta
an la ixchiwinti Dios: li an Dios kajamakmina ix'angelhnin para li
katama'ch'apan, para li jant'u k'a'ayst'uk'uk'a laka chiwx.

7 An Jests juniy:

—Ts'o'muk'akanta la ixchiwinti Dios li jant'u wa
k'at'ilhila'ts'int'anut'i an miJamach'alhkat Dios.

8 An xapay makxkay'un a'tam lhi'ampalh lakatam laka ay
a'stitawk'a an Jests. Chi lakmasuni'olhcha an laj'ay lhich'alhkat alin
lakamunulhpa chi an ixk'usinti. 2 Chi junkan an Jesds:

—Chux ani akxta'ni'oyancha li ak'int'ats'o'ott'aniya'a.

10Pus an Jestis akxni alhtaylh juniy:

—K'ap'inchicha Satanas, mu ts'o'muk'akanta an la ixchiwinti Dios
tan najun: “Wa yucha an miJamach'alhkat Diosi k'at'ats'o'ott'aniya'a
chi wa yucha k'ak'iklaka'iya'a.”

11'wa chuncha an xapay makxkay'un alhcha. Chi ixli'astan
tala'cha'alhcha angelhnini an Jests, chi ixtatapatsaniycha.

An Jests alh xalakaat'un Galilea
(Mr. 1:14-20; Lc. 4:14-15)

12 Akxni k'atsaalhi an Jests li an Juan ixmalaklhchawkanta,
ancho'olhi ixla'acha'an Nazaret, xalakaat'un Galilea. 13 Chi taxtupalhi
la'acha'an Nazaret, alhcha tawlhna la'acha'an Capernaim, waniy
ixkilhtu lakxkan, waniy xalakaat'un Zabulén chi Neftali. 14 Wa xliyu
li chunchacha katapasalh tacha ixnajunta an Isaias yu ma'anchacha
ixlichiwiniy ixchiwinti Dios akxni nawlh:

1513 ixt'un Zabulén chi la ixt'un Neftali,

an ixtapiktutamcha juntachalh ayxkan Jordan, la ixkilhtu
alamalh yu junkan Galilea,

lhuwi tawilanalh yu jantu tamispay Dios.

16 Ani lapanakni yu wa lakaputs'isnicha

ixtat'ajun tala'ts'ilhcha an ay jatapulhkunu'.

Chi an lapanakni yu wa la ixma'stele'cha lhinin

ixtalak'aklat'ajun, jamapulhkunilhcha an jatapulhkunu'.

17 Akxnicha tsukulhcha lhichiwiniy ixchiwinti Dios an Jess,
jajuniy:

—K'amap'axat'itcha mijatapast'ak'atk'an mu an ixlich'alhkat Dios
waniycha minta.

An Jests jat'asanilh ixpumat'at'ik'an ixch'apayawnan jatanti
(Mr. 1:16-20; Lc. 5:1-11)

18 Akxni waniycha ix'antachalh ixpiktu xa'alamalh Galilea,
an Jests jala'ts'ilh ixt'uyunk'an ixch'apayawnan jatanti, wa
lhit'ala'awnin. Yu'uncha an Simén yu ixtajumpalay ma Pedro chi an
Andrés ixt'ala'ajuncha. Ixtamujuy ixpaxo'tankan an lakxkan. 1°Pus
jajuniy:

—Akilat'a'awcha, walh ixma'alhilanancha lapanakni
akla'ilhtuyaw.

20 Wa chuncha yu'uncha watukan tamakawlhi an ixpaxo'tank'an
chi tat'a'alhcha. 2! Wanika ancha ixtala'pust'ajun an Jests
jala'ts'impalh ixt'uyunk'an, wachu wa lhit'ala'awnin yu'uncha an
Jacobo chi Juan, ixtalakch'it'ajun ixpaxo'tank'an laka barco ali

ixpayk'an yu junkan Zebedeo, walh jat'asanilhi an ixt'uyunk'an.
22Pus yu'uncha tamakawlh watukani an ixbarcojk'an chi an
ixpayk'an, tat'a'alhcha an Jests.

An Jests jat'achiwiniy lhuw lapanakni
(Lc. 6:17-19)

23Ta ixlijalhi'ay an xalakaat'un Galilea ta'a'cho'o'olhi an Jests.
Chi ixjamasuniycha an ixchiwinti Dios an lapanakni an laka
lakcha'a yu ixpulakta'ayxto'kan, chi ixjalhixa'alaycha an laj'oxi
chiwinti yu masuy ixlich'alhkat Dios chi wa tuchicha ta'an'at,
ixk'uch'uy chi chux tu'u yu jantu oxi ixjama'ank'ats'ay an lapanakni.
24Pus sawalhcha tapumispalh sta chux xalakaat'un Siria, lhuwcha
ta'an'anini ixtalhicha'aniy, yu intacha ixtaxkaniy, yu ixlakpach'apata
makxkay'un, yu wa ixniy chi yu wa ixtalaklakalhtukulun, pus
ixjak'uchuycha. 2°>Wanajcha lhuw lapanakni tach'a'o'alh, yu
ixtamintachalh xalakaat'un Galilea, chi xalakaat'un Decapolis, chi
jamacha'an Jerusalén, chi xalakaat'un Judea chi yu ixlitapiktutamcha
ixtawilananchalh an ayxkan Jordén.

Oxi la'Thamap'a'sin

Akxni la'ts'ilhi li wanajcha lhilhuw an Jests, tama'ast'alhcha
5 a'stitawk'a, anchacha sa' tawlhchalh chi tala'cha'alhcha an
ixt'alhtanan. 2Pus tsukulhcha jamasuniy, jajuniy:

Tichini yu talaj'achancha
(Lc. 6:20-23)

3 —Oxi para yu'uncha an yu la ixtakuwink'an tajakilhpatinijk'atsay,
mu yu'uncha ixnawink'ani an lhich'alhkat an lakt'iyan.

4’0xi para yu'uncha an yu talaj'alhun, mu yu'uncha
kajama'oximaj'ayakana'.

5’0Oxi para yu'uncha an yu jantu ta'ayajk'atsay, mu yu'uncha,
ix'anunk'ani kajuna an lakaat'un.

6°0xi para yu'uncha an yu sawalhcha talakask'in li ka'ilhtukalhi
yu Dios lhinajun,? mu yu'uncha kajama'an'achakana'.

7’0xi para yu'uncha an yu tajamapayninin, mu yu'uncha
kajamapaynikana'.

8°0xi para yu'uncha an yu stalan'a ixjalhunutk'an, mu yu'uncha
katala'ts'ina Dios.

9°0xi para yu'uncha an yu talhipuxkawniy li wa sa'cha
katawlakalh, mu yu'uncha ixjas'at'an Diosi kajajunkana'.

10°0Oxi para yu'uncha an yu jalhimama'alh'ajnikan li ta'ilhtuy an
yu lhinajun Dios, mu yu'uncha ixnawink'ani an lhich'alhkat an
lakt'iyan.

11°Oxi para uxitnani akxni ixlakata li kilakiklaka'iyaw
wa tani k'alhich'iwink'ana'itcha masi yu jantucha sawalh chi
k'alhit'ama'ch'ap'uk'ana'it. 12 K'alaj'ach'ant'it, mu an yu k'alhajaxt'uya'it
an lakt'iyan yucha ay chi wachu chuni jalhitama'chapukalh an yu
p'ulhnajcha ixtalhichiwiniy ixchiwinti Dios.

Xamatsat lakaat'un
(Mr. 9:50; Lc. 14:34-35)

13 Uxitnan tachanu xamatsat ani lakaat'un. Pero li kama'ats'an'alhi
is'o'onti an matsat, ¢tasicha kalhis'o'ocho'okana'a? Jantucha lay, pus
yucha kamaj'ankanacha, chi wa tichicha kaputayaya'.

Xajatapulhkunu an lakamunulhpa'

14 Uxitnan xajatapulhkunun an lakamunulhpa'. La'atam la'acha'an
yu a'stitawk'a wilhchalh jantu lay tats'e'a. 1> Chi jantu makilhnukani
la'atam pumaklhku para li wa ka'a't'alh'ulakalhcha laka cajén,
yucha muk'akancha tan talhman para li an yu tatanumanalh laka
cha'a kajamapulhkunilhcha. 16 Wachu chuni uxitnan, k'a'ilht'ut'iti
li an mijatapulhkunuk'an katapulhkulhi la ix'ukxlakapuk'an an
lapanakni, para li katala'ts'ilhi an yu oxi ilht'uyat chi katanawlhi 1i
ayi an minPayk'an yu wilhchalh an lakt'iyan.

2 5.6 Ani lhichiwiniy yu talakask'in 1i ka'ilhtukalhi yu Dios lhinajun, tachanu yu
sawalhcha tachawaniy u sawalhcha takikxixa.

An Jestis masuy an lhamap'a'sin

17>Jant'u kana'unt'it li sna ikmintacha ilhtunu li jantucha
kalhitapalalhi an ixlamap'a'sin Moisés chi an tacha ixtamasuy an yu
ixtalhichiwiniy ixchiwinti Dios, jantu yu ikla'minta. Kit'in ikminta
muktaxtunu tuchini yu jumputuncha sawalh an lhamap'a'sin.
18Kit'in sawalhi ani yu klajunaw, an lakt'iyan chi an lakaat'un,
layi ka'ukla'olh. Pero masi wa la'atamcha punto u masi wa
la'atamcha jats'o'nut jantu katima'osunikalhi an lhamap'a'sin, sta
akxni kalaktapasa'oyacha yu kalaktapasaya'. 1?Xliyu li yu jantu
ilhtuyi wa tanyuchacha tacha an najunta an lhamap'a'sin, masi
yu wa lakat'ikt'icha lhamap'a'sin, chi chunchacha jat'alamasuniy
an ali'in lapanakni, wanaj wa xalakat'ikt'i kajunkananta awint'i
laka lhich'alhkat lakt'iyan. Pero yu ilhtuyi an lhamap'a'sin chi
jat'alamasuniya an ali'in, yucha xa'ayi kajunkananta awint'i laka
lhich'alhkat lakt'iyan. 20 Chi iklajunaw li jant'u jap'u'iniyat'iti an
xamaestrojnin lhamap'a'sin chi an fariseojnin para palaycha oxi
k'a'ilht'ut'it an yu Dios lhinajun, jant'u k'at'it'anuchi'it'iti an laka
lhich'alhkat anu lakt'iyan.

An Jests jamasuniy ixlakata an talh'amti
(Lc. 12:57-59)

21’Asmatt'atcha li an yu ma'anchacha ixtat'ajun yu t'a
ixjalhila'ts'inat'it jajunikalh: “Jant'u k'at'ijjama'ninint'it, yu
kajama'ninina yucha kalhitawk'aya an tala'alhin.” 22Pero
kit'in klajunaw watichicha yu t'alama'talh’'aman ixt'ala'ajun
kalhimama'alh'ajnikana’. Chi watichicha yu kaxkayaj juna
ixt'ala'ajun kalhimama'alh'ajnikana’. Chi yu kajuna ixt'ala'ajun, wa
tontojk'at'i, yucha layi kamak'ankalh la xajikmi la'nin.

23’Xliyu li lhit'ant'a mi lha'ulan tan ma'axta'’kan ch'i anch'ach'a
p'ast'ak'a li mint'ala'ajun talh'amniyan, 2*k'amak'awi amilha'ulan
an la ixlakapu an tan ma'axta'kan, chi k'ap'inchicha p'ulhnaj
t'ala'oxamixnini amint'ala'ajun. Chi ixli'astan k'at'anch'o'oya'acha chi
k'ama'anxt'a'a'acha amilha'ulan. 2> Watukan k'at'alats'awalat'i 1i tu'u
yu wa t'ala'ayan akxni laka tijka t'awnat, jantu junita kama'axta'niy



SAN MATEO 5 12

amint'ala'ay la ixmakni juez, chi an juez kama'axta'niy la ixmakni
an policia chi k'amalaklhchajuncha. 26Kit'in sawalhi ani yu ijkunan
li anch'a jant'u k'at'it'axt'u li jant'u map'alh'o'oy chux.

An Jests jajuniy li jantu oxi wa aya lakan

27 Uxitnan asmatt'atcha li nawkalh li: “Jant'u K'at'it'at'amat'i
yu jant'u t'at'a'un.” 28 Pero kit'in klajunaw masi yu wa la'ts'inka
xamati t'aku chi li sk'unla'ts'incha li wa laycha kat'atamalh, tachanu
t'atamalhcha, mu pastaklhicha yu jantu oxi la ixjalhunut.

29’Xliyu li sna an yu oxi mila'chulh ma'ilhtuyani tala'alhin,
k'at'ap'axt'u ch'i k'amaj'acha. Mu palay oxi li wa lakats'uniy an
milakatunaj k'ama'ats'an'at'i, walh jantu li chux an milakatunaj
kamak'ankalh la'nin. 39Chi li an yu oxi mimaka ma'ilhtuyani
tala'alhin, k'ach'a'’xmaj'a ch'i ma'atch'a k'amaj'a. Mu palay oxi li wa
lakats'uniy kats'an'alh an milakatunaj, walh jantu li ta milhi'ay
k'amak'ap'ink'a laka la'nin.

An Jestis masuy ixlakata an lamakawt
(Mt. 19:9; Mr. 10:11-12; Lc. 16:18)

31>'Wachu nawpalakalh: “Wa tichicha yu kamakawna ixt'iwi,
ka'ilhtulh la'atam jalhiki tan tasuy li kamakawnacha ixt'iwi'.”
32Pero kit'in klajunaw, wa tichicha lapanak yu makajun ixt'iwi, li
jantu wa xamaticha t'atamalh, tachanu wa tisamaka'ancha apaliji li
kat'atamalhcha xamati lapanak. Chi an yu t'atsukuy xamati t'aku yu

makawkanta wachu tala'alhincha ilhtuy.
An Jests jajuniy li jantu oxi jurarlakan tu'u'

33’Atumpaj wach'uch'a asmatt'at'iti 1i jajunikalh an yu
ma'anchacha ixtat'ajun: “Jant'u k'at'ijurarlat'i yu jant'u k'at'i'ilht'u
sawalh. K'a'ilht'unini an Dios yu jurarlaniy li k'a'ilht'uniya'a.”
34Pero kit'in klajunaw: Jantu K'is tu'u k'ap'ujurarlat'it. Jant'u
k'ap'ujurarlat'iti an lakt'iyan, mu ancha tan wilhchalh an Dios. 3°Ch'i
jant'u k'ap'ujurarlat'iti an lakaat'un, mu ancha tach'atay. Ch'i jant'u
k'ap'ujurarlat'iti an la'acha'an Jerusalén, mu yucha ixla'acha'an an
ay Jamach'alhkat Dios. 36 Chi ami'a'tsulh jant'u k'at'ip'ujurarna,

mu jant'u lay k'at'i'ilht'u sut'ut'u u ts'iti masi wa ma'atamcha
ami'ay. 37 “Chun” u “jantu” wa k'ana'unt'it, mu yu palaycha
wa t'ala'maka'ankan chiwinkan, tan jantucha oxi jatapast'ak'ati
minachalh.

An Jests jamasuniy an lapanakni
tani lhit'alakancha akxni wa xamati xkayan

(Lc. 6:29-30)

38’Asmat'atcha li nawkalh: “Li xamati lakt'ilhiniy ixla'chulh
apumatam wachu kalakt'ilhinikalh chi li xamati lakt'ilhiniy ixtatsalat
apumatam wachu kalakt'ilhinikalh.” 39 Pero kit'in klajunaw: Jant'u
k'at'alasat'iti an yu sawalh ay junita. Apalij li xamati la'xtisayan
mintala'xtitam, k'ala'xt'ip'inip'alhi an mintala'xtitam. 40 Chi li yu wa
t'ala'ayan chi maxtuniyani mixkuju wach'u k'axt'a'nini aminkutun.
41 Chi li xamati asi malhi'aniyan tu'u tak'uk'at tam mil metro
ixlima'at, la'at'uy mil metrojo k'at'alhip'i. #2Yu sk'iniyani tu'u,
k'axt'a'nin, chi yu mach'isk'iniyan tu'u, jant'u k'a'uni li jantu.

K'ajamap'aynit'i masi yu jantu tala'ts'imputunan
(Lc. 6:27-28, 32-36)

43’Asmatt'atcha li nawkalh: “K'amap'ayniya'a wa tichicha
mint'alapanak, pero yu mint'alaxkay, k'axk'aya'a.” 44 Pero kit'in
klajunaw: K'ajamap'aynit'iti masi yu jantu tala'ts'imputunan, [uxitnan
oxi kajaxa'alat'it an yu wa xkayaj tajunan, oxi k'ajala'ts'int'it an yu
wa taxkayan] chi k'ajalhit'ap'aynit'iti an yu wa talhitama'chapuyan,
45 para li chuncha k'a'unt'iti ixjas'at'an amimPayk'an yu wilhchalh
anu lakt'iyan. Mu yucha ilhtuy li kataxtulh an wilhchan para ta
lhichux, masi yu wa ay tajunita chi yu oxi lapanakni. Chi yucha
makmin xkan para ta lhichux, para yu oxi lapanakni chi masi yu wa
ay tajunita. 4 Mu li wa yu tat'alamapayniyani jat'alamap'ayniyat'it,
(tisunch'a k'ala'a'iya'it chuncha? ¢Chu jantu wanajcha chuni talay an
yu talaklhach'inin tanlhun? 47 Chi li wa yucha amijat'ala'awnink'ani
jala'axa'alayat'it, ¢t'anyuch'a yu t'amch'a ilht'uyat'iti? Wanajcha

chuni talay an yu jantu tamispay Dios. 48 Uxitnan ts'awjch'a
k'ats'uk'ut, tacha ts'awj t'ajun amimPayk'an yu wilhchalh lakt'iyan.

Jant'u k'alhich'iwini li t'u'u xt'a'a

’K'ajalajk'ats'anant'it, jant'u k'a'ilht'ut'iti tanlhun yu oxi para

li wa sawalhch'a k'ala'ts'ink'ant'it. Yu chuncha talay jantu
tu'u kati'jaxtanilh an yu wilhchalh lakt'iyan kimPayk'an. 2Xliyu
akxni xt'a'a tu'u, jant'u k'ajamak'ats'aanin. Tacha talay ali'in an
laka lakcha'a yu puta'ayxto'kan u an laka lajcalle, wa xliyu li wa
oxicha kajalhichiwinkalh. Yucha klajunaw wa x'amani katala'a'iya'.
3 Uxint'i akxni xt'a'a tu'u, jant'u k'a'uni xamati masi yu sawalhch'a
oxi t'alalhip'in. #Para li jantu xamati kak'atsaalh li t'u'u xt'a'a, pero
amimPay yucha la'ts'ini masi yu wa la'asa’, pus yucha kaxta'niyani
tu'u yu katala'ts'ina ali'in.

An Jests jamasuniy tani lhitapaynikancha
(Lc. 11:2-4)

5’Ch'i akxni t'ap'ayniy jant'u k'alat'i tacha an yu wa talaycha,
mu yu'uncha talaktayaycha an tan pula'ta'ayxto'’kan cha'a chi
an la ixla'ma'ats'astunuxni calle anchacha tatapayniy para li
kajala'ts'inkalhcha. Yucha klajunaw wa x'amani katala'a'iya'. © Uxint'i
akxni t'ap'aynini amimPay yu jantu tasuy, k'at'ala'at'ich'awt'anut'i
la mincha'a', mu yucha la'ts'ini masi yu wa la'a'sa’, pus yucha
kaxta'niyani tu'u yu katala'ts'ina ali'in.
7’Ch'i jant'u wa sawalhch'a a'lhuj, a'lhuj k'anawi yu na'un
akxni t'ap'ayniy, tacha talay an yu jantu tamispay Dios, mu
yu'uncha tanajun li sna chunchacha kaja'asmatnikana'. 8 Jant'u
ch'uni k'alat'it tacha yu'uncha, mu an Dios yucha k'atsaycha
t'uch'ini ma'lht'ask'iniyatcha masi jant'uk'a' sk'iniyat'it. ® Uxitnan
ch'unch'uniya kat'ap'ayniya'it:
Kimpay, uxint'i yu wilhchi lakt'iyan, aminta'a'ut stalan'a
kala'ts'inkalh.
10Kamakachilhi amilhich'alhkat.
Ani lakaat'un chunchacha kawalh t'ach'a yu uxint'ich'a oxi
lhiwilay, t'ach'a ilht'uyachi an lakt'iyan.

11 Akilaxta'niwi yu ak'uw chaway, yu lhilhij
ikma'lhtask'iniyaw.

12Chi akilamala'mixiniwi kintala'alhink'an tacha
ijkamala'mixiniyaw wachu yu jantu oxi tu'u
kinta'ilhtuniyan.

13 Chi jantu akilamakajuwi li akintalhila'ts'intanukan,
akilama'alhtaxtuwi tan jantu oxi, [mu uxint'i
ayk'at'i, chi uxint'i ch'alhk'atnan ch'i lhina'un, wa
tawanancha kajuna'.]

14°’Mu uxitnan li jamala'mixiniyat'iti yu ta'ilhtuniyan
tu'u tala'alhin, wachu katamala'mixiniyani mintala'alhink'an
amimPayk'an yu wilhchalh lakt'iyan. 1°>Pero li jant'u
jamala'mixiniyat'it, wachu jantu katitamala'mixinini a mimPayk'an
mintala'alhink'an.

An Jests lhichiwiniy ixlakata akxni lhitask'ajakan wayt

16°Ch'i akxni lhit'ask'ajay jant'u wa'in, jant'u wa t'ach'a
t'a'oxila'alhiych'a k'alat'i, tacha talay an yu jantu ixlisawalh,
mu yu'uncha chuncha talay ma wa kajala'ts'inkalhcha 1i
talhitask'ajat'ajun ixwaytk'an. Yucha klajunaw jantu lhitapalay.
17 Uxint'i akxni lhit'ask'ajay mi wayt, jant'u k'alhimasut'i, k'asp'uyj
akt'u'uk'a ch'i k'ala'p'uch'a'acha. 18 Para li jantu katala'ts'ini li
lhit'ask'ajat'a'un mi wayt, pero amimPay yu wilhchalh lakt'iyan
yucha la'ts'inan, pus yucha kaxta'niyani tu'u yu katala'ts'ina ali'in.

Oxi laktanlhun an lakt'iyan
(Lc. 12:33-34)

19°Jant'u wa st'akch'a k'alhits'uk'ut'iti mintumink'an ani lakaat'un,
mu ani talaj'ats'iya xatsapulh, chi laj'alhuni an tanlhun chi layi
tapala'pusa yu ta'alhajuy. 20K'alalhawat yu laj'oxi tanlhun an
lakt'iyan, tan jantu laj'alhun chi tan jantu laj'ats'iy xatsapulh, chi tan
jantu xamati ja'alhawana'. 21 Mu t'anch'unch'a yu Kk'alhits'uk'uya'it
laj'oxi mintanlhunk'an wachu ani katsukuya amijalhunutk'an.

Xamaklhku an lakatunaj
(Lc. 11:34-36)

22°An la'chulh yucha xamaklhku an lakatunaj, xliyu li amila'chulh
oxi, chux amilakatunaj kalhitsuku'oya jatapulhkunu'. 23 Pero li
amila'chulh wa ay junita, chux amilakatunaj lakaputs'isni tan t'ajun.
Xliyu li sna lakaputs'isni an t'an t'a'un, jantu tu'u yu ay lakaputs'isni
alimpalay.

Dios chi an tumin
(Lc. 16:13)

24°Jantu xamati lay ixt'uyunk'an patronin jat'atapatsay, mu
an pumatam jantu oxi katila'ts'ilh, chi an pumatam chun, u an
pumatam kakiklaka'iya, chi an pumatam jantu. Jantu lay wa ayxtam
t'atapatsakan Dios chi an tumin.

An Dios jalhist'ak'a an ixjas'at'an
(Lc. 12:22-31)

25°Xliyu klalhijunaw: Jant'u k'alhak'ap'up'it'iti amijatsukuntik'an,
t'uch'ini k'a'uya'itcha ch'i t'uch'ini k'a'ot'a'itcha, ch'i t'uch'ini
k'ala'ch'iya'itcha la milakatunajk'an. Mu an jatsukunti palay lhitapalay,
an wayt jantu, chi an lakatunaj wachu palay lhitapalay an la'ch'it jantu.

26’K'ajala'ts'int'it an ts'o'on, yu'uncha jantu tach'an chi jantu
tajax'anan chi jantu talhit'ajuni ixmulht'a'ak'an tan katama'alh
ixjax'antik'an, walh an yu wilhchalh lakt'iyan mimPayk'an,
jamaway. ¢Ch'u jant'u p'alay lhit'ap'alat'iti uxitnan chi an ts'o'on
jantu? 27 Chi masi sawalhch'a k'ajat'ap'ast'aknant'it, ¢tisiyuchacha
lay k'is kalhimo'slaya ixta'ayati?

28’Amila'ch'itk'an wach'u jant'u k'alhak'ap'up'it. K'ajala'ts'int'it an
xanti tacha tata'ayay, yu'uncha jantu tatapatsay chi jantu tasiwnin.
29Walh an Salomoén jantu a'tami chuncha oxi mala'ch'inilh tacha an
xanti, masi yucha lhuwi ixlaklhit'ajun oxi ixlaktanlhun. 30 Chi li
an Dios chuncha jamala'ch'iniy an jach'itin an tan wa jalhi'aycha
tala'ajunta, chi lhiy jala'xawapalhkancha, ;pus tasu li uxitnan jantu



17 SAN MATEO 7

palaycha oxi katamala'ch'iniyani? jWa jant'u t'uk'ancha k'iklak'a'iyat!
31Xliyu jant'uch'a k'ap'ast'akt'iti t'uch'ini k'a'uya'itcha, u t'uch'ini
k'a'ot'a'itcha u t'uch'ini k'ala'ch'iya'itcha. 32Yu chuncha talay
yu'uncha an yu jantu tamispay Dios, pero uxitnan amimPayk'an anu
lakt'iyan k'atsaycha t'uch'ini ma'lht'ask'iniyatcha. 33 Yucha p'ulhnaj
k'ap'uxka'ut an ixlich'alhkat Dios chi oxicha k'at'a'aklats'uk'ut,
walh chux an ali tanlhun wa katat'axta'niyancha. 34 T'uch'a
sawalh k'ap'ast'akt'iti yu para lhiyka', mu para lhiy ka'alina yu
kalhakapu'ankana'. Tamin wilhchan lhimini yu lhilhakapu'at.

Jant'u k'ajalhimuk'a an ali'in tu'u'
(Lc. 6:37-38, 41-42)

’Jant'u k'ajalhimuk'at'iti li tuchini ta'ilhtutacha ali'in para

li an Dios wachu jantu katalhimuk'ani t'uch'ini ilht'ut'atcha
uxitnan. 2Mu t'ani jalhimuk'ayatcha an ali'in wach'u ch'uni
k'alhimuk'ak'ana'it. Ch'i t'ani p'alhk'ananatcha, wach'u ch'uni
k'ap'ulhk'ak'ana'it. 3 ;Chi t'asich'a li la'ts'iniycha an laktanun lakat'ikt'i
jamakxtalh amint'ala'ajuni, chi uxint'i jant'u la'ts'ini an p'amj
laktanuman a'tolo'ontawlhna'a? 4 ;T'asu li uniycha amint'ala'ajun:
“Aklakpumaxtuyani an lakat'ikt'i jamakxtalh”? ¢Chi uxint'i jant'u
la'ts'ini an p'amj laktanuman a'tolo'ontawlhna'a? > {Uxint'i wa
na'uncha! P'ulhnajch'a k'alakp'umaxt'uk'a an p'amj laktanuman
a'tolo'ontawlhana', walh ch'unch'a laych'a k'alakp'umaxt'uya'a an
laktanun lakat'ikt'i jamakxtalh amint'ala'ajun.

6Jant'u k'ajaxt'anit'iti yu ixnawin Dios an x'oyun, jantu junita
katatala'asp'itchalh chi katalakts'ak'a'ulan. Ch'i jant'u k'ajaxt'a'nit'iti
an p'axnin yu la'Thuw ixtapalh,? jantu junita katalakputayalh.

K'ask'int'it, k'ap'uxk'a'ut'it chi k'alak'ap'usat'iti an malhticha
(Lc. 11:9-13; 6:31)

7’K'ask'int'it, walh k'axt'anik'ana'it'it, k'ap'uxk'a'ut'it, walh
k'ala'ch'ip'ina'it, ch'i k'ach'iwinint'it, walh k'amat'i'anik'ana'it.  Mu

2 7:6 Espanol “perlas”.

wa tichicha yu sk'in, xta'nikan, chi yu puxkajuy, la'cha'an, chi yu
chiwiniy, mati'anikan.

9°’Mu jantu xamati lapanak li pumatam ixjas'at'a sk'iniy pan
kaxta'nilhcha chiwx. 10U 1i sk'iniy jatanti, kaxta'nilhcha tsapulh.
11 pus masi ay unt'at'it layi jaxt'a'niyat yu laj'oxi tanlhun mi
jas'at'ank'an, ¢tasicha li an yu wilhchalh lakt'iyan minPayk'an jantu
palaycha kajaxta'niya laj'oxi tanlhun an yu task'iniya?

12°Xliyu t'ach'a lak'ask'inat'iti li k'a'ilht'uk'ant'it, wach'u ch'uni
k'aja'ilht'ut an ali'in, mu chuncha najun an ixlamap'a'sin Moisés chi
an yu ixtalhichiwiniy ixchiwinti Dios.

Put'ikt'i maticha
(Lc. 13:24)

13°An tan wa put'ikt'i malhticha k'ap'ut'anut'it, mu an tan pu'ay
malhticha chi an tan pu'ay tij, ancha tan puts'an'akan, walh Thuwi yu
ancha taputanuy. 14 An tan wa put'ikt'i maticha chi tan wa put'ikt'i
tij, yucha yu pula'cha'ankan jatsukunti, walh wa lakats'uniya yu
tala'cha'an.

An lapanakni ixlakatijlak'ani japumispakan
(Lc. 6:43-44)

15’K'ajalajk'ats'anant'it, mu katala'cha'anani yu jantu ixlisawalh
ixchiwinti Dios talhichiwiniy. Tacha an borregojnin jantu ta'at'ajnani
katalaya', pero ixpulaknik'an ma'tilin yu taja'unanan. 16 Yu'uncha
k'ajap'umisp'aya'it'it tani talaycha. Tacha a'atam k'iw, xajatawk'ati
pumispakan. An uva jantu layi aktip'uxlicha lakalhtukunan chi
an higo jantu layi aktip'uxlicha lakaxt'it'inaj. 17 Watuchicha k'iw
yu oxi, oxi tawk'aniy xajatawk'at, pero yu jantu oxi k'iw, wachu
jantu oxi an xajatawk'at. 18 An yu oxi k'iw, jantu layi jantucha oxi
xajatawk'at katitawk'anilh, chi an yu jantu oxi k'iw, jantu layi
katitawk'anilhcha oxi xajatawk'at. 12 Wa tuchicha k'iw yu jantu oxi
tawk'aniy xajatawk'at, ticha'xkan chi la'xawakancha. 20 Pus tani
talaycha an ali'in chuncha k'ajap'umisp'aya'it'it.

Jantu lhichuxi katila'cha'ankalh Dios

(Lc. 13:25-27)

21’ Jantu ixchuxk'ani katitacha'alh an tan ch'alhkatnan Dios, masi yu
kintajuniy, Jamach'alhkat, Jamach'alhkat. Wa yu'uncha an yu ta'ilhtuy
sawalh tacha an najun an kimPay yu wilhchalh lakt'iyan. 22 Akxni
ajkasakxtununacha, ixluwk'ani yu akintajuna: “Jamach'alhkat,
Jamach'alhkat ¢chu jantu iklhichiwiniwi minchiwinti, chi
ijkak'uch'uwi la minta'a'ut yu ixtala'apaxt'o'a makxkay'un chi
tanlhuncha ali yu la'lhi'a'nini k'ilhtuw la minta'a'ut?” 23Kit'in akxni
ajkajuna: “Ix'ilhtunan tala'alhin, jantu iklamispayaw, k'ap'inchi'itcha.”

Cha'a yu yawkanta la ix'ukxni kukuj chi yu la ix'ukxni chiwx
(Lc. 6:47-49, Mr. 1:22)

24’yu asmat'a kinchiwinti chi ilhtuy, jalakpastaknan. Tachanu
oxi yajuy an ixcha'a la ix'ukxni chiwx, 25 walh laniy masi kamilh p'as
xkan chi kaja'a'muxtunulh chi kalalh p'as un, jantu katita'a'talhi an
ixcha'a', mu an ixjach'aja chiwx. 26 Pero yu ki'alha'asmat'a chi jantu
ilhtuy, tachanu xamati lapanak yu wa tonto yu mach'atalh ixcha'a
wa la ix'ukxni kukuj. 27 Akxni milh p'as xkan, chi ja'a'muxtunulh chi
lalh yu p'as un, p'asi talakanuchalh an laka cha'a’, juluklh ta'a'talh
wanaj talakt'ilhi'olh.

28 Akxni chunchacha jajun'olh an Jests, ixtalhi'aniycha tacha an
ixmasuy, 2°mu yucha ixjamasuniy tacha yu lhit'ajun lhich'alhkat
sawalh, jantu wa tacha an xamaestrojnincha lhamap'a'sin.

An Jestis k'uch'ulh yu ixlakap'uch'ita
(Mr. 1:40-45; Lc. 5:12-16)

Akxni ta'alhtajucho'olhcha an a'stitawk'a an Jests, lhilhuwi
8 ixch'a'o'akanta. 2 Chi tichiyucha lapanak la'cha'alhcha an Jests,
wanajcha ixlakap'uch'i'ojota, chi tatso'ottanilhcha la ixlakapu, juniy:

—Jamach'alhkat Jests, li sna ak'ink'uch'up'ut'u, ak'ink'uch'ut'ika'.
3 An Jests lats'awalalhi an ixmaka chi lakpach'apachalhcha, juniy:
—Chun, k'at'ala'a'oxit'icha.

Wa akxni wak tala'a'oxilh. 4 Wa chuncha an Jesus juniy:

—Jant'u xamat'i k'a'un wa k'ap'inchicha talakasunini an
sacerdote, chi k'alhip'ina'acha milha'ulan tacha lhinawlh a Moisés,
para li katak'atsaa'olhi an sacerdotejnin.

An Jests k'uch'ulh pumatam ixma'tsuku capitan
(Lc. 7:1-10)

> Akxni cha'alhcha la'acha'an Capernaim an Jesus, ancha
la'cha'alh pumatam ixcapitank'an soldadojnin de Roma, an capitan
ixtapayniniycha an Jests, ©ixjuniy:

—Jamach'alhkat Jests, an kima'tsuku wa lakalhtukulun, p'asi
ta'an'ay, wa malhcha an kincha'a'.

7 An Jests juniy:

—Ak'ana k'uch'unu'.

8 Pero an capitan juniy an Jests:

—Jamach'alhkat Jests, jantu k'is ikt'acha'ani li k'at'anuchi an
kincha'a', wa k'anawcha sta aniya li kata'oxiya, kata'oxiyacha.
9Tjk'atsay, mu iklhismanita akxni tu'u kintalhijuniy an yu palaycha
xalaj'ajin. Chi kit'in akxni xamati soldado ijkuniy li ka'alh inta, an,
chi li kamilh, min. Chi li tu'u iklhijuniy an kima'tsuku, ilhtuy. Xliyu
iklhik'atsay li uxint'i layi ka'una'a an ta'an'at li kamakawlhcha an
kima'tsuku'.

10 An Jests, lhi'a'nilhcha akxni chunchacha alha'asmatlhi, chi
jajuniy an yu ixtach'a'o'ata:

—Jantu xamati masi an xalakaat'un Israel akla'cha'alh xamati
yu chuncha jakiklaka'inin. 11 Pero chunchacha yu katapasaya', ta
ixlijalhi'ay an lakamunulhpa kata'alina lapanakni tacha ani capitan
yu katat'a'ana tawlhnin an Abraham chi an Isaac chi an Jacob, an
la ixlich'alhkat Dios. 12Chi apalij an yu ancha ixta'alh tawlhnin,
kajamak'ankana ma'spa tan lakaputs'isni, ancha kastak laj'alhunkana
chi wa xwat'at'acha kalaktasat'awkana'.

13Wa chuncha an Jests juniy an capitan:

—K'ap'inch'o'ochicha, t'ach'a an k'iklak'a'it'i chunchacha walh.

An ixma'tsuku wa akxni ta'oxilh.

An Jestis k'uch'ulh an ixput'icha'o'olh Pedro
(Mr. 1:29-34; Lc. 4:38-41)

14 An Jests la'cha'alhi la ixcha'a an Pedro, walh an ixput'icha'o'olh
Pedro ixmalh la ixputamat, wa stakcha ixch'apata yu alhp'as iskakat.
15Pus an Jestis ma'ch'apachalh, walh makawlhi an alhp'as iskakat,
chi ostayacho'olhcha tsukulhcha jamaway.

16 Chi akxni tats'isilhcha lhuwi jalhicha'anikalh an Jests yu wa
ixtalakpach'apay makxkay'un chi yu wa ixtala'ta'an'ay, walh wanaj
jak'uch'u'olhi la ixchiwinti. 17 Chunchacha tapasalh para li kawalhi
tacha an ixnajunta Isaias, yu ixlichiwiniy ixchiwinti Dios, akxni
nawlh: “Yucha lhi'an'olh an kinta'an'atk'an chi an kima'alh'ajnatk'an.”

Yu ixtach'a'o'aputun an Jests
(Lc. 9:57-62)

18 Mu la'ts'ini an Jesus li lhilhuwi ixla'acho'oyanikalh, pus jajuniy
an ixt'alhtanan li an ixtapiktutamcha lakxkani kata'alh. 1° Pumatam
an yu ixtalajk'atsay lhamap'a'sin la'cha'alh, juniy:

—Maestro Jests, wa t'anch'unch'a k'ap'ina'a akt'a'anan.

20 An Jesds juniy:

—An zorrajnin talhit'ajuni ixcha'ak'an chi an ts'o'on talhit'ajuni
ixpamaj'ank'an. Pero kit'in yu ikwalh isTs'alh Lapanak jantu inta
ikmast'ak'ay ki'a'tsulh.

21 pumatam ixt'alhtana jumpalay:

—Jamach'alhkat Jests, kachajcha p'ulhnaj ikti'an maknunu an
kimpay.

22 An Jests alhtaylh:

—AKk'inch'a'o’'acha. K'amak'awcha, kachajcha tamaknulhi
ixjaninink'an an janinin.

An Jests wanaj sa' ulalhi yu p'as ixlay xkan chi un

(Mr. 4:35-41; Lc. 8:22-25)

23 An Jests tat'atajulhcha an ixt'alhtanan an laka barco. 24 Walh
an lakxkan tsukulhcha lay p'as un, chi p'as xkan, wa milh, milhcha

ixlayi an lakxkan, an barco ixtalak'aknuputuncha. An Jests ilhtatay.
25Pus tala'alhi an ixt'alhtanan tamakujulh, tajuniy:

—iJamach'alhkat Jests, akilama'alhtaxtuw ka aklakniyawcha!

26 Yucha jajuniy:

—¢T'asu li lakt'alhananatcha? Jantu ayi mijakiklaka'intik'an.

Wa chuncha, an Jests tayalh chi jalaj'aymalhi an un chi an
alamalh, pus wanaj sa' tatawilh. 27 Pus an lapanakni ixtalhi'a'niycha,
ixtalajuniy:

—Tisiyuchacha lapanaki aniya, li masi an un chi an alamalh
ta'asmatniya?

Lapanakni jamacha'an Gadara yu ixtala'apaxto'ta lakmakxkay'un
(Mr. 5:1-20; Lc. 8:26-39)

28 Akxni an Jesis cha'alhcha an ixtapiktutam lakxkan, la
ixlakaat'unk'ancha yu jamacha'an Gadara, japaxto'lhi ixt'uyunk'an
yu ixtala'apaxto'ta lakmakxkay'un. Kampusantojo ixtaminachalh,
sawalhcha ixta'at'ajnan, jantu lay k'is xamati ixpula'pusa ancha.

29 Tajuniy an Jests:

—¢Tasicha kla'ilhtuyawi Jests, isTs'alh Dios? ¢Kilamintawcha
mama'alh'ajninini masi jantuka' ixpaku'?

30Lanan ma'at an tan ixtayanalh yu'uncha, lhuw p'axnini
ixta'exwayt'ajun. 31 Pus tatapayniniycha an Jesis an lakmakxkay'un,
tajuniy:

—Li akilatamakxtuyaw akilamakawniw ajkaputanuw an p'axnin.

32 An Jestis yucha jajuniy:

—K'ap'inchi'itcha.

Pus tamakawlhcha an lapanakni, yu'uncha an p'axnincha
taputanulh. Walh an p'axnin jululu ta'an'olh tan wanaj a'talhman la
ixpiktu an lakxkan chi tata'aj'aju'olh talaj'aksk'anj'u'olh.

33 An yu ixtalhist'ak'a an p'axnin, watukan talakats'alaj'alhi
an la'acha'an, ixtalaknajuncha tani tapasalhcha. 34 Pus wanaj
tala'cha'an'olhi an Jesus, chi sa'cha ixtala'ts'in, chi tatapayninilhcha
li kataxtucho'olhcha an la ixlakaat'unk'an.

An Jests k'uch'ulh pumatam yu ixlakalhtukulunta lapanak
(Mr. 2:1-12; Lc. 5:17-26)

Wa chuncha tajulhcha laka barco an Jesus, tapiktutamcha alh,
la ixla'acha'ancha cha'alh. 2 Ancha tach'ixlicha'anilh la ixputamat
pumatam yu ixlakalhtukulunta. Chi jala'ts'incha li tajakiklaka'inin,
pus juniy an yu lakalhtukulunta:
—Oximaj'ayi k'a'unt'i, kints'alh, amintala'alhin ikmala'mixini'oyan.
3Wa chuncha ali'in xamaestrojnin lhamap'a'sin yu ancha
ixtayanalh ixjapula'chiwinkancha, ixtanajun: “Ani wa aya juniya
Dios.” #Walh an Jesus yucha ixjak'atsaaniycha tanischa ixtapast'ak'a,
pus jajuniy:
—Tasu li wa aya jat'ap'ast'aknanatcha? ® ;Tampiyuchacha
yu palay wa las aknawlh: “Ikmala'mixini'ojoncha mintala'alhin”,
u aknawlh: “Kat'aycha, k'ap'inchicha”? ®Para li k'ak'ats'at'iti li
an isTs'alh Lapanak layi kamala'mixiya tala'alhin ani lakaat'un
(junilhcha an yu ixlakalhtukulunta): K'a'ost'aycha, k'asakt'icha
amimputamat, k'ap'inch'o'ochicha mincha'a'.
7Wa chuncha ostayalhcha an yu ixlakalhtukulunta, alhcha la
ixcha'a'. 8Pus an lapanakni sawalhcha ixtalaktalhanajlhi'a'niy,
ixtalaknajuncha li an Dios ay sawalh, chi li yucha jaxta'niya an
lapanakni ix'alhp'asninti para li lay kata'ilhtulh tu'u'.

Akxni t'asanikalh an Mateo
(Mr. 2:13-17; Lc. 5:27-32)

?Tan ixla'pust'ajun an Jests la'ts'ilh pumatam lapanak ixjunkan
Mateo, sa' ixwilh tan ixjach'inin ixlakata yu lakmapalhlhi'ankan
tanlhun, juniy:

—AK'int'ap'it'icha.

Pus yucha tayalh, t'a'alhcha.

10 An Jests ali an ixt'alhtanan jat'alakwaylhi la ixcha'a an Mateo,
chi ixluwk'an an yu wachu ixtalaklhach'inin tanlhun wachu ani
ixtama'wilanalh, chi ali'incha ma'lhta'alhinin. 11 Walh an lapanakni
yu ixjajunkan fariseojnin akxni tala'ts'ilhi an Jests, tat'alajuniy an
ixt'alhtanan:

—¢Tasu li amimaestrojk'an jat'alakwajini an yu tajach'inin chi an
la'ma'lhta'alhinini?

12 An Jestis asmatlhi, pus jajuniy:

—Yu oxi tat'ajun jantu tama'lhtask'iniya jak'uch'unu', pero an yu
tata'an'ay, chun. 13K'ap'inchi'it laninini tuchini nawputuncha an tan
najunta: “Lamapayniti iklakask'in, jantu ixma'nika jatapakxat.” Mu
k'it'in jantu ikminta jat'asanini an yu oxi tat'ajun. K'it'in ikminta
jat'asanini an yu ta'ilhtuy ixtala'alhink'an, para li jantucha ali
kata'ilhtulh.

cTasu li a'tamin kalhitask'ajakalh wayti?
(Mr. 2:18-22; Lc. 5:33-39)

14 An ixt'alhtanan an Juan tala'cha'alh an Jests, tajuniy:

—¢Tasu li kitnan chi an fariseojnin a'lhuwi iklhitask'ajayaw
kiwaytk'an chi amint'alhtanan jantu chuni ta'ilhtuyi?

15Yucha jajuniy:

—Jantu layi katitala'ta'oxila'alhilhcha li yu tat'ajun tan
tama'xto'’kan chi li ancha jat'a'aklat'ajun an yu tama'xt'o'a. Pero
kamina wilhchan kajama'osunikana an yu tama'xto'lhi, pus akxni chun
wachucha katalhitask'ajaya ixwaytk'an an yu jatawaykan chaway.

167 Jantu xamati lhila'ts'ap'an sast'i la'ch'it yu at'ilhcha la'ch'it, mu
an yu sast'ika la'ch'it tala'atumiy, pus palay ta'exa an yu at'ilhcha.
17 Chi wachu jantu pumukani yu laj'at'ilhcha jaxt'a'an yu sast'ika
xaxkan uva, mu an jaxt'a'an tatan'exa chi pu'an'ojoy. Chi an jaxt'a'an
ts'an'aycha. Yu sast'ika xaxkan uva laka sast'i jaxt'a'ani mujukan,
chuncha wa tamcha talhitayaniy.

T'aku yu ch'apanichalh ixla'ch'it an Jestis, chi
istsi tichiyucha lapanak yu ixjunkan Jairo

(Mr. 5:21-43; Lc. 8:40-56)

18 Chunchaka ixjajunt'ajun an Jests, la'cha'alh pumatam xa'ay
lapanak chi tatso'ottanilhcha, juniy:

—An kintsi wa nilhka', ak'int'ap'it'i la'ts'ini', k'alakp'ach'ap'aya'a,
walh kala'awcho'oya'.

19Ppys talaktayalhi an Jesus ali an ixt'alhtanan chi tat'a'alhcha
an lapanak. 20Walh pumatam t'aku yu la'akawt'uycha k'ata
ixta'an'ay, wa ixmaj'an ixjak'alhni, ch'a'o'ayawlh, la ix'a'lhch'a
pupiktuch'apanichalh an ixla'ch'it. 21 Mu an t'aku ixpast'ak'a, ixnajun:
“Masi wa yucha an ixla'ch'it akch'apanichalh aktak'uch'uya'.”

22Pus an Jests, tala'asp'itlhi sa'cha la'ts'in, juniy:

—Jant'u k'at'a'oxila'alhit'i, kintsi', amijakiklaka'inti
p'ut'ak'uch'ut'icha.

Wa akxni ta'oxilhcha an t'aku'.

23 Chi akxni tanuchalhcha an Jesus la ixcha'a an xa'ay lapanak,
jala'ts'incha an yu ixtala's'oliy laka s'olh chi an ali'in wa t'ililicha
ixtalhilaj'alhuni an jatsi'. 24 Pus jajuniy:

—K'ap'inch'o'ochi'itcha, ani jatsi jantu nita, wa lhtatay.

Pero yu'uncha wa ixtalhits'i'in. 2°Wa chuncha akxni
jatamakxtu'okalhcha an yu ixtatanumanalh pulakni, an Jests
tanulhcha tan ixmalh an jatsi', chi ma'ch'apachalh, ostayalhcha.
26 Wanajcha lajk'atsa'okalhi ta ixlijalhi'ay anchunu lakaat'un.

Jak'uch'ukalh ixt'uyunk'an la'la'lhtulu'un lapanakni

27 Akxni ixti'ancho'oycha an Jests, ixt'uyunk'an la'la'Thtulu'un
lapanakni tach'a'o'ayawlh, p'ascha tajuniy:

—ilsts'alh David, lamapaynin, akilalhi'a'tayjuw!

28 Tat'acha'alhi tan ixtawlay laka cha'a an Jesis. Pus jajuniy:

—¢K'iklak'a'iyat'iti li layi aklak'uch'uw?

Yu'uncha tajuniy:

—Chuni, Jamach'alhkat Jests.

29